Sadea Kallacho Pondravo Aitar (12/07/2026)
Vixoi: “Mhoje Sovem Rigun Ravat: Bhorpur Pik Diat

»

Gayonank Suchna:

Proves: Amchea Bapa sorgavelea A-02
D.T.V. Deva Utor amim ghetlam C-15
Krist-Prosad: Jezu dakvel ami fantte D-14
Xevott: Devache vhodd upkar F-04
SURVATECHIM UTRAM:

Mogacheamno, amchea Kiristi jivitak Jezu bogor kainch mol nam. Amchem jivit sukhlolem
ani melolem Jezu vinnem. Jezu sovem amkam jivit asa ani hem jivit amkam Tache sovem
rigun ravun mellunk xokta. Devachea Utramn, Sonvskaramni ani Povitr-Sobheche xikovnnen
amchem jivit ami thir rigoun, follvont korunk zata. Aiz Sadea Kallacho Pondravo Aitar
amkam, ""Mhoje sovem rigun ravat: bhorpur pik diat" oso sad ghalta. Jivitachim mullam
Jezunt thir ghott rigoun, bhorpur pik amchea jivitantlean diunk, hea Povitr Misachea
Bolidanant amkam kurpa magun gheum-ia.

BHAVARTIANCHEM MAGNNEM:

1. Vatter vomplolem...devchar yeun...tem kaddun vhorta
Amchea dhormik fuddareamni / Devachea Utramn aplem jivit rigoun / aplea jivitache
chalintlean, Devachea Utracho foll diunk / tankam kurpen bhor mhonn Bapa lagim
magum-ia.

2. Koddpi zomnirpoddlolem... pallam nant...rokddoch halta
Amche somajik sevok / veg-vegllea vaittak lagun jivitachea mollar koddpi zomin
onbhovun / rajkarnnik mollar haltat-doltat. / Deva Utrachea uzvaddan tanchem jivit
follvont kor mhonn Bapa lagim magum-ia.

3. Kantteamni vomplolem...damun dhortat...pik zainam
Aiz veg-veglle toren kuddi-monache piddek lagun, zaitim zannam bhavarthan
sanddlolim asat. / Oslea piddest bhavam-bhoinnank, koxttamni follvont zaunk/bollan
bhor mhonn Bapa lagim magum-ia.

4. Bore zomnir vomplam tem...pik dita...ekak xembor, dusreak satt, tisreak tis
Ami soglleamni, amchea jivitachea bhesa ani apovnnea pormannem / Devachem Utor
amchea jivitantlean follvont korunk / amkam kurpa magum-ia.

5. Aichea misachi manddvoll kelolea

famili pasot magum-ia.

Devachea mogan, kaklutin ani bhorvanxean tim bhorum ani ami sogllim Jezunt rigun
ravunk and boreponnachem pik divunk, soglleank boll magum-ia.

BHETTOVNECHI MIRVONNUK:

Unddo-soro ani danam:

Unddea ani sorea vorvim amchem jivit, vavur, koxt, boreponn hea povitr altarar haddum-ia ani
gorjevontanchea daanamcher axirvad magum-ia.



